
	క.	
ఆవేళఁ గదలిచనఁగా

దైవగతిం దెరువు దప్పెఁ దనపురిత్రోవన్

బోవిడిచి కాశినగరికి

నై వచ్చె నతండు గొన్నియహములు వోవన్.

	సీ.	
ఏవీడు విలసిల్లు శ్రీవిశ్వనాథ జూ

        టపినర్ధముగ్ధేందు విపులకాంతి

జెన్నొందు నేపురం బన్నపూర్ణాఘన

        స్తనభారకాశ్మీరసౌరభముల

వెలయు నేనగరంబు విబుధకల్లోలినీ

        కల్లోలహల్లీసకముల కలిమి

నేపట్టణం బొప్పు హేలామయుఁడు డుంఠి

        విఘ్నేశదానాంబువిభవలబ్ధి



	 







	గీ.	
బెరిమ జూపట్టు నేపుటభేదనంబు

హృద్యకైవల్యలక్ష్మికి నిక్క యగుచు

నట్టి యవిక్తమునకు దినావసాన

సమయమునఁ జేరె వాఁ డదృష్టంబుకతన.

	ఉ.	
ఆ దురితాత్ముఁ డిట్లు మదనాంతకు పట్టణ మల్లఁ జొచ్చి బె

ల్లీదయు వానయుం దమము నేడ్తెఱఁ గూడి జనావరోధముం

బ్రోదిగఁ జేయఁగాఁ గడచి పోవ వసంబఱి ప్రాలుమాలి స

ర్పోదరమైన యొక్క[పొద నొక్కఁడు] చొచ్చి శ్రమాకులాత్ముఁడై.

	క.	
నిద్దురకుఁ గన్ను మోడ్చుచు

నుద్దవిడిం దెక్కియున్న యుగ్రోరగ ము

ద్యర్దహనజ్వాలావళి

నద్దినకోఱలకు నతని నాప్తునిఁ జేసెన్.

		 ఈ పేజీలో చివరి మార్పు 24 అక్టోబరు 2020న 04:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

